
SUĠĠERIMENTI

Il-Kumitat għall-Iżvilupp jistieden lill-Kumitat għall-Affarijiet Barranin, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jenfasizza l-fatt li tnejn mis-sbatax-il pajjiż fi ħdan l-Istrument tal-Politika Ewropea tal-
Viċinat (ENPI) huma kklassifikati bħala pajjiżi li qegħdin jiżviluppaw mill-Kumitat għall-
Assistenza għall-Iżvilupp tal-Organizzazzjoni għal Koperazzjoni u Żvilupp Ekonomiku; 
jinnota f'dan il-kuntest li għalkemm l-ENPI tinvolvi l-promozzjoni tat-tnaqqis tal-faqar, 
hija ma kkontribwitx effettivament għal tnaqqis qawwi fir-rati ta' faqar u għall-iżvilupp 
tas-sitwazzjoni soċjoekonomika ta' bosta pajjiżi tal-ENP; jinsisti għalhekk li l-
eradikazzjoni tal-faqar u l-kisba tal-Għanijiet ta' Żvilupp tal-Millennju tan-NU 
(speċjalment rigward saħħa u edukazzjoni) isiru l-miri primarji u globali tal-
implimentazzjoni kollha tal-assistenza tal-ENPI;

2. Jinnota li ċ-ċentru fokali globali tal-programmazzjoni tal-ENPI jkun l-iżvilupp ekonomiku 
u l-faċilizzazzjoni u l-liberalizzazzjoni tal-kummerċ; jitlob li jkun hemm prijoritizzazzjoni 
tal-programmazzjoni tal-ENPI għall-oqsma tal-iżvilupp tal-koperazzjoni mfissra fl-
istrument, bħalma huma l-promozzjoni tad-demokratizzazzjoni u d-drittijiet tal-bniedem, 
l-ugwaljanza bejn is-sessi u n-nuqqas ta' diskriminizzazzjoni, l-iżvilupp u l-protezzjoni 
soċjali, u lprotezzjoni tas-saħħa, tal-edukazzjoni u tal-ambjent.

3. Jinsab imħasseb minħabba l-fatt li l-pajjiżi tal-ENP huma fost l-aktar pajjiżi effettwati 
f'termini ta' demokratizzazzjoni u ksur persistenti tad-drittijiet tal-bniedem; huma mħasseb 
ukoll li s-soċjetà ċivili u l-partiti tal-oppożizzjoni ma kinux involuti sistematikament u 
b'mod sinifikanti fil-proċess ta' konsultazzjoni tal-ENP u fl-ipproggrammar tal-fondi tal-
ENPI minħabba xkiel impost mill-elit tat-tmexxija; iħeġġeġ lill-Kummissjoni sabiex 
tipprovdi riżorsi għar-riformi demokratiċi li jippromwovu t-tisħiħ tal-partiti tal-
oppożizzjoni sabiex jegħlbu nuqqasijiet fil-proċeduri elettorali u jiggarantixxu ġudikatura 
indipendenti fil-pajjiżi tal-ENP, kif ukoll biex jinfuzaw id-drittijiet tal-bniedem taħt l-
ENPI;

4. Jinnota li minkejja sforzi f'ċerti pajjiżi tal-ENPI biex jippromwovu ugwaljanza bejn is-
sessi u sabiex iseddqu l-parteċipazzjoni tan-nisa fil-ħajja politika, soċjali u ekonomika, 
miżuri bħal dawn għadhom ma wasslux għal xi titjib sinifikanti fil-Viċinat tal-Mediterran, 
u f'ċerti pajjiżi tal-Viċinat tal-Lvant; jistieden lill-Kummissjoni biex tindirizza b'mod aktar 
sistematiku l-inugwaljanzi bejn is-sessi fl-ipproggrammar u l-implimentazzjoni tal-ENPI. 


	748361mt.doc

